
अतारांकित प्रश्‍न सं. 1129  

27 जुलाई, 2018 को उत्‍तरार्थ
विषय: बरसात के कारण फसल को क्षति
1129. श्रीमती झरना दास बैद्यः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या हाल ही में देश के विभिन्न भागों में बरसात के कारण विभिन्न फसलों को हुई क्षति के बारे में सूचना प्राप्त हुई है;

(ख) यदि हां, तो तत्संबंधी ब्यौरा क्या है; और
(ग) सरकार द्वारा इस संबंध् में क्या सुधारात्मक उपाय किए गए हैं?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत) 
(क) एवं (ख) जी, हां। आठ राज्‍यों ने हाल ही की वर्षा के कारण विभिन्‍न फसलों की क्षति की सूचना दी है। हाल ही की वर्षा के कारण प्रभावी राज्‍य-वार क्षेत्र अनुबंध-I में दिया गया है। 
(ग) कृषि उत्‍पादन पर प्रतिकूल प्रभाव को कम करने के लिए, भारतीय कृषि अनुसंधान परिषद और केन्‍द्रीय शुष्‍क कृषि भूमि अनुसंधान संस्‍थान (आईसीएआर-सीआरआईडीए) ने 623 जिलों के लिए जिला कृषि आकस्‍मिक योजना (डीएसीपी) तैयार की है तथा इसे सभी राज्‍य कृषि विभागों को परिचालित कर दिया गया है। इस योजना में उपयुक्‍त प्रौद्योगिकी हस्‍तक्षेप समाविष्‍ट हैं। कृषि, सहकारिता एवं किसान कल्‍याण विभाग ने स्‍थानीय आवश्‍यकता के अनुसार आकस्‍मिक योजना को कार्यान्‍वित करने हेतु राज्‍यों के लिए सलाह भी जारी की गई है। 


प्राकृतिक आपदाओं, कीटों और रोगों, मौसम दशाओं के कारण फसल की हानि होने से किसानों को संरक्षित करने के लिए, भारत सरकार एक नई उपज सूचकांक आधारित योजना नामत: प्रधानमंत्री फसल बीमा योजना (पीएमएफबीवाई) कार्यान्‍वित कर रही है, जिसे खरीफ 2016 मौसम से तत्‍कालीन राष्‍ट्रीय कृषि बीमा योजना (एनएआईएस) और संशोधित राष्‍ट्रीय कृषि बीमा योजना (एमएनएआईएस) से प्रतिस्‍थापित किया गया है। इसी प्रकार, मौसम आधारित फसल बीमा योजना (डब्‍ल्‍यूबीसीआईएस), एक मौसम सूचकांक आधारित योजना को भी किसानों के प्रीमियम का भुगतान, बीमा कंपनी के चयन और पीएमएफबीवाई के समतुल्‍य प्रशासनिक और प्रचालन संरचना द्वारा उन्‍हें संरचित किया गया है। 

बीमा क्षतिपूर्ति के अतिरिक्‍त, राज्‍य सरकारें मूलत: सभी प्राकृतिक आपदाओं की स्‍थिति में तत्‍काल उपाय करने के लिए उत्‍तरदायी हैं। राज्‍य सरकार को राज्‍य आपदा राहत कोष (एसडीआरएफ) के अंतर्गत निधियों का उपयोग करके अधिसूचित आपदाओं का समाधान करना है। राज्‍य वर्तमान प्रक्रिया/मानकों के अनुसार ज्ञापन प्रस्‍तुत करते हैं, यदि राष्‍ट्रीय आपदा राहत कोष (एनडीआरएफ) से अतिरिक्‍त वित्‍तीय सहायता अपेक्षित हो। 

अनुबंध - I

वर्षा के कारण फसलों की क्षति का राज्‍य-वार प्रमुख फसल क्षेत्र 
क्षेत्रफल लाख हेक्‍टेयर में 
	क्र.सं.
	राज्‍य 
	प्रभावित प्रमुख फसलें 
	क्षेत्र (हे. में)*

	1
	महाराष्ट्र
	धान, कपास, तूर, मूंग और सब्जियां.
	22511.00

	2
	केरल
	धान, नारियल, केला, सब्जी, अखरोट, काली मिर्च, कॉफी, रबड़, काजू, कंद की फसल, बीटेलवाइन, टैपिओका, अदरक, नटमेग, लौंग, इलायची, कोको, हल्दी, मूंगफली, तिल, गन्ना, अनानास और दालें।
	8203.48

	3
	कर्नाटक
	धान, मक्का, रागी, कपास, गन्ना, तंबाकू, लोबिया, हरा चना, काला चना और तिल।
	2186.98

	4
	हिमाचल प्रदेश
	फील्ड / बागवानी फसलें
	11798.00

	5
	आंध्र प्रदेश
	धान
	1037.00

	6
	पंजाब
	धान
	435.00

	7
	अरुणाचल प्रदेश
	धान, बाजरा, गेहूं, आलू और मिर्च।
	268.20

	8
	गुजरात
	आकलन नहीं किया गया।
	शून्‍य 

	कुल 
	46439.66


* राज्यों से प्राप्‍त रिपोर्ट के आधार पर क्षेत्रफल। 
*******
